
Persediaan Menghadapi Usia Senja
(9 Oktober 2020M/ 21 Safar 1442H)

ASL,.:..Ul Pr oj.g.la.d c@:d‘ u.:.)g ‘5.\.er A U.Zu°| ‘5..\J| PURVES|
-U quﬁ." o§3)3

€ 9 ~-o0 _ s °% 9

A 933 bARE 10a5es O Agils (a G4 8355 1Y | Y & dgd
o5 lily AT JE5 wass Biis fe Blog plig o fgll

w

ool 33 J) plasb Rgad

- Z

~ -
O 9 oo

& (5315 V) &3a3Y5 AlES G35 il 13451 1 <l Slas B ¢ g

Sidang Jumaat yang berbahagia,

Khatib ingin mengambil kesempatan pada hari Jumaat yang mulia ini,
untuk memberi peringatan agar kita semua dapat meningkatkan
ketagwaan kepada Allah dengan melaksanakan segala perintah Allah

4£ dan menjauhi segala tegahan-Nya. Mudah-mudahan kita tergolong
dalam kalangan hamba-hambaNya yang memperolehi keredhaan dan
berjaya di dunia dan di akhirat.

Sidang Jumaat yang dirahmati sekelian,

Setiap manusia akan melalui usia tua. la merupakan sunnatullah yang
telah ditentukan kepada setiap hamba-Nya. Sebagaimana firman Allah
dalam Surah an-Nahl ayat 70:

Maksudnya: “Dan Allah yang menciptakan kamu (dari tiada kepada
ada); kemudian Dia menyempurnakan tempoh umur kamu; (maka ada
di antara kamu yang disegerakan matinya) dan ada pula di antara kamu
yang dikembalikannya kepada peringkat umur yang lemah (peringkat
tua kebudak-budakan), sehingga menjadilah dia tidak ingat akan
sesuatu yang telah diketahuinya; sesungguhnya Allah Maha
Mengetahui, lagi Maha Kuasa.”

Sidang Jumaat yang dimuliakan sekalian,

Sesungguhnya kehidupan di dunia ini amatlah singkat berbanding
kehidupan yang abadi di akhirat. Maka sudah pasti kita perlu menyusun
langkah supaya dapat memanfaatkan setiap saat di dalam kehidupan kita
dengan melakukan sebanyak mungkin amal soleh untuk mencapai

keredhaan Allah 4& |

Oleh itu, apabila manusia berada di ambang usia emas, seharusnya
bukan hanya memikirkan aspek kesihatan semata-mata, bahkan lebih
penting daripada itu adalah memastikan bahawa tujuan kehidupan kita
di dunia ini adalah untuk mengabadikan diri kepada Allah. Hal ini
bertepatan dengan firman-Nya dalam Surah az-Zariat ayat 56:

Maksudnya: “Dan (ingatlah) Aku tidak menciptakan jin dan manusia
melainkan untuk mereka menyembah dan beribadat kepadaKu.”

Hadirin yang berbahagia,
Kematian datang tidak mengenal usia. Hal ini dirakamkan melalui firman
Allah dalam Surah al-A’raf ayat 34:

Maksudnya: “Dan bagi tiap-tiap umat ada tempoh (yang telah
ditetapkan);, maka apabila datang tempohnya, tidak dapat mereka
dikemudiankan walau sesaatpun dan tidak dapat pula mereka
didahulukan.”

Kita perlu sedar bahawa ajal yang datang tidak boleh dipercepatkan atau
diperlambatkan. Oleh itu, kita perlu sentiasa bersedia untuk berpindah
ke alam seterusnya iaitu Alam Barzakh.

Golongan muda harus menyedari bahawa usia tua bukan syarat untuk
mati. Malah kita sering dikejutkan dengan berita kematian di usia yang
muda. Oleh itu, kita perlu mempersiapkan segala bekalan agar kita
kembali kepada Allah dalam keadaan bersedia dan Allah redha kita
sebagai hamba-Nya.

Muslimin yang dirahmati Allah,

Muslim yang baik akan sentiasa mensyukuri segala kurniaan nikmat Allah
dan sentiasa merebut peluang yang ada dengan melaksanakan segala

amalan kebaikan. Al-Hakim meriwayatkan bahawa Rasulullah e pernah

bersabda yang bermaksud:

“Rebutlah lima perkara sebelum datangnya lima perkara.
Pertama, masa muda kamu sebelum datang masa tua.
Kedua, masa sihat kamu sebelum sakit.

Ketiga, masa kaya kamu sebelum datangnya masa sempit (miskin).
Keempat, masa lapang kamu sebelum tiba masa sibuk.
Kelima, masa hidup kamu sebelum tiba masa mati.”

Muslimin yang berbahagia,

Mengakhiri khutbah Jumaat pada kali ini, minbar ingin mengajak jemaah
sekalian untuk bersama-sama mengambil pengajaran daripada intipati
khutbah yang disampaikan sebentar tadi. Antaranya ialah:

Pertama: Kita perlu bersyukur atas nikmat umur yang panjang agar kita
boleh meningkatkan amal soleh dan mendekatkan diri kita kepada Allah

Kedua: Kita perlu sedar bahawa tanggungjawab yang dipikul harus
dilaksanakan dengan baik kerana ia akan dihisab di hadapan Allah di
akhirat kelak.

Dan akhir sekali: Umat Islam hendaklah berlumba-lumba dalam
melakukan amal soleh sebelum roh ditarik keluar dari jasad.

Khutbah Kedua
(Bulan Oktober 2020)

Sidang Jumaat yang dirahmati Allah,

Saya berpesan kepada tuan-tuan dan diri sendiri, supaya bertagwa
kepada Allah SWT dengan mematuhi segala perintah-Nya dan menjauhi
segala larangan-Nya.

Pada saat yang penuh barakah ini, marilah kita lafazkan kalimah
41,\125:-”. Kita panjatkan setinggi-tinggi kesyukuran atas segala nikmat-
Nya termasuklah harta-benda yang dikurniakan Allah SWT.

Di samping itu, marilah kita memperbanyakkan selawat ke atas Nabi

Muhammad % sebagai melaksanakan perintah Allah SWT dalam Surah
al-Ahzab ayat 56:

“Ya Allah, jadikanlah kami orang-orang yang mendirikan solat secara
berjemaah serta menunaikan zakat dan wakaf tunai melalui agensi
milik penuh Majlis Agama Islam Pulau Pinang (MAINPP) iaitu Zakat
Pulau Pinang dan Wakaf Pulau Pinang (WPP).

Ya Allah, rahmatilah mereka yang sentiasa mengutamakan kebajikan
sosial melalui instrumen zakat dan wakaf. Berkatilah hidup mereka
yang sentiasa memudahkan kehidupan masyarakat.”

